
Instrukcije - Kako se pripremiti za za razgovor za 
useljeničku vizu 

 
 

Čestitamo! Obavještavamo Vas da je počela obrada vašeg zahtjeva za 
useljeničku vizu u Američkoj Ambasadi u Sarajevu.  Molimo vas da pažljivo 
pročitate instrukcije kako bismo mogli nastaviti obradu vašeg zahtjeva za vizu.   
 
Dokumenti koji su uključeni u ovaj paket su:  
 

1. Formular DS-230, Part 1: Application for Immigrant Visa 
and Alien Registration 

2.  Formular DS-2001: Notification of Applicant Readiness 
 
PRVI KORAK: Popunite formular DS-230, Part 1: Application for Immigrant Visa 
and Alien Registration. Za svakog podnosioca molbe potreban je poseban 
formular. Popunjeni formular (formulare) pošaljite u naš ured poštom koristeći 
adresu koja je napisana u gornjem desnom uglu ove stranice. (Podnosioci molbe 
čiji je zahtjev predat u Američkoj Ambasadi u Sarajevu ne trebaju slati još jednu 
kopiju ako je formular DS-230, Part 1 popunjen i predat istog dana kada i 
zahtjev). 
 
DRUGI KORAK: Donesite originale ili ovjerene kopije dokumenata koji su 
navedeni u daljem tekstu, za vas i za svakog člana vaše porodice koji se 
namjerava useliti u Sjedinjene Američke Države.  Svi navedeni dokumenti su 
neophodni, čak i ako su već bili priloženi uz zahtjev za useljenje u Službi za 
državljanstva i useljenje Sjedinjenih Američkih Država (U.S. Citizenship and 
Immigraton Service - USCIS) u Americi.  
 
 

Nemojte slati navedene dokumente poštom u naš ured.  Donesite ih na 
razgovor.  Originali ili ovjerene kopije svih dokumenata moraju biti 



priloženi tokom razgovora sa konzulom.  Neovjerene kopije neće biti 
prihvaćene. 

 
 

Uz svaki dokumenat koji u originalnom tekstu nije na engleskom jeziku 
mora biti priložen prevod ovjeren od strane sudskog tumača. Prevod mora 

sadržavati potpisanu izjavu prevodioca u kojoj se navodi da je prevod 
tačan i da je prevodilac ovlašten da prevodi.  

 
 

- Pasoši:  Za putovanje u Sjedinjene Američke Države, svaki pasoš mora 
biti važeći najmanje 6 mjeseci od datuma izdavanja vize.  Maloljetna djeca 
mogu biti u pasošu jednog od roditelja, ali je poseban pasoš poželjan. 

 
- Slike: Dvije (2) fotografije na kojima se jasno vidi lice, bez šešira, kape ili 

marame, na svijetloj podlozi, sjajnom papiru, neretuširane i nereljefne. U 
slucaju religioznih ubijeđenja, gdje kosa može biti pokrivena.  

 
- Rodni listovi: Jedan original ili ovjerena kopija rodnog lista je neophodna 

za svaku osobu  navedenu u molbi za vizu.  Dokumenti ne smiju biti stariji 
od jedne godine.  U rodnom listu moraju biti navedeni datum i mjesto 
rođenja kao i imena oba roditelja. U njemu mora biti navedeno da je to 
tačan izvod iz matične knjige.  

 
Roditelji moraju priložiti izvod iz matične knjige rođenih za svu 
neudatu/neoženjenu djecu koja su mlađa od 21 godinu, čak i ako djeca 
neće imigrirati u ovom trenutku. (Molimo navedite godinu smrti ako je neko 
od vaše djece preminulo.) Ako je neko od vaše djece usvojeno, morate 
priložiti ovjerene kopije konačne odluke o usvajanju (potvrde trebaju biti iz 
zemlje gdje je dijete usvojeno, kao i iz zemlje trenutnog prebivališta).  
Neovjerene kopije su prihvatljive ali original mora biti pokazan konzulu 
zbog provjere. 
 
U slučaju da niste u mogućnosti dobiti izvod iz matične knjige rođenih: 
Možda niste u mogućnosti dobiti rodni list jer vaše rođenje nije bilo 
službeno prijavljeno, dokumentacija je uništena ili ovlaštena institucija 
odbija da vam izda potvrdu.  Ako se nešto od navedenog odnosi na vas, 
molimo vas da priložite dokument ovjeren od strane nadležne institucije 
gdje se navodi razlog nemogućnosti dobivanja vašeg izvoda iz matične 
knjige rođenih.  

 
- Vjenčani listovi: Podnosioci zahtjeva koji su oženjeni/udati moraju 

priložiti original ili ovjerenu kopiju vjenčanog lista. 
 

- Presude o razvodu braka: Podnosioci zahtjeva koji su bili oženjeni/udati 
moraju priložiti dokaz o razvodu svakog prethodnog braka. Dokaz mora 



biti original ili ovjerena kopija presude o razvodu braka dobivena od 
nadležne institucije.  Smrtni listovi ili potvrda o poništenju braka su takođe 
prihvatljivi ako se odnose na vaš slučaj.  

 
- Policijsko uvjerenje o nekažnjavanju: Svaka osoba starija od 16 godina 

mora priložiti policijsku potvrdu o nekažnjavanju iz zemlje čiji je 
državljanin, zemlje trenutnog prebivališta (ako osoba tu živi najmanje 6 
mjeseci) kao i svih zemalja gdje je boravio/la duže od jedne godine 
(izuzev Sjedinjenih Američkih Država). Podnosioci zahtjeva koji su bilo 
kada bili uhapšeni moraju priložiti potvrdu od nadležne intitucije koja je 
izvršila hapšenje (ovo uključuje Sjedinjene Američke Države).  Policijska 
uvjerenja moraju pokrivati period prebivanja u određenoj državi, službeni 
izvještaj o vama, uključujući sva hapšenja, razloge hapšenja i ishod 
svakog slučaja.  Potvrde ne smiju biti starije od jedne godine na dan 
razgovora.        

 
- Sudski i zatvorski dosjei: Podnosioci zahtjeva osuđivani za krivično djelo 

moraju priložiti ovjerenu kopiju svakog sudskog dosijea i potvrdu o 
odsluženju kazne, čak i ako je kazna amnestirana ili je osoba pomilovana.  
Dokumentacija mora sadržavati sve pojedinosti o počinjenom prekršaju za 
koji ste osuđeni, toku suđenja, uključujući presudu o zatvorskoj, novčanoj, 
uslovnoj ili nekoj drugoj vrsti kazne.  

 
- Dokumenti o deportaciji:  Podnosioci zahtjeva koji su deportovani iz 

Amerike o trošku američke vlade moraju priložiti dokumente o saslušanju 
pri deportaciji i potvrdu odluke o deportaciji. Formular “I-212, Permission 
to Reapply After Deportation”, mora biti podnešen u službi za 
državljanstva i useljenje u  Americi ili u Američkoj Ambasadi u Sarajevu.  
Formular možete naći na web stranici: http://uscis.gov .  

 
- Dokumenti o služenju vojske: Osobe koje su služile vojsku bilo koje 

zemlje moraju priložiti originalne potvrde o služenju vojnog roka (vojnu 
knjižicu). Ako ste oslobođeni služenja vojnog roka, morate priložiti original 
rješenja o oslobađanju vojne obaveze.  

 
Sljedeći dokument je neophodan za sve vrste useljeničkih viza    
(uključujući spajanje porodice i viza lutriju), osim za poslovne vize: 

 
- Dokaz o izdržavanju:  Osoba koja je podnijela zahtjev za vaše useljenje 

u Ameriku mora popuniti formular “I-864, Affidavit of Support” (i, ako je 
potrebno, formular “I-864A, Contract Between Sponsor and Household 
Member”) za vas, kako bi dokazali da vi i članovi vaše porodice koji 
planiraju useliti u Sjedinjene Američke Države, nećete finansijski pasti na 
teret Sjedinjenih Američkih Država.  
Pogledajte instrukcije uz formular “I-864”,  kako biste ga mogli ispravno 
popuniti, te pogledajte koje vrste dokaza možete priložiti.  

http://uscis.gov/


 
Formular I-864 možerte naći na http://www.uscis.gov/files/form/I-864.pdf .  
Formular I-864a možete naći na http://www.uscis.gov/files/form/I-864A.pdf
 

 
 

Sljedeći dokument je neophodan za podnosioce zahtjeva za vizu koji su 
mlađi od 18 godina, a koji se ne useljavaju u Sjedinjene Američke 

Države sa oba roditelja: 
 
 

- Saglasnost roditelja i njegov/njen identifikacijski dokument sa 
slikom:  Dijete koje se ne useljava u Sjedinjene Američke Države sa oba 
roditelja ili za koje je zahtjev podnesen od strane roditelja Američkog 
državljanina, gdje drugi roditelj nije američki državljanin i za kojeg nije 
podnesen zahtjev za useljenje zajedno sa zahtjevom za useljenje djeteta, 
mora imati punomoć (saglasnost) od roditelja koji nije američki državljanin 
i koji ne putuje sa djetetom u Sjedinjene Američke Države.  Punomoć 
mora sadržavati izjavu da se roditelj koji ne putuje sa djetetom slaže sa 
zahtjevom za djetetovo useljenje i eventualnim djetetovim preseljenjem u 
Sjedinjene Američke Države. Uz punomoć treba priložiti ovjerenu kopiju 
pasoša roditelja koji nije Američki državljanin, ili, ako je roditelj državljanin 
Bosne i Hercegovine, ovjerenu kopiju lične karte. 

 
Ako podnosilac zahtjeva ili primarni korisnik ima totalno skrbništvo nad 
djetetom za koje podnosi zahtjev, potrebno je dostaviti original ili ovjerenu 
kopiju rješenja o razvodu u kojem se navodi da podnosilac zahtjeva ima 
isključivo starateljstvo nad djetetom za koje je podnesen zahtjev za 
useljeničku vizu. U slučaju da je drugi roditelj preminuo, morate priložiti 
original ili ovjerena kopiju izvoda iz matične knjige umrlih. 
 
Sljedeći dokumenti su potrebni samo za useljeničke vize na temelju 
zaposlenja: 

 
- Potvrda o zaposlenju:  Priložite ovjerenu potvrdu o zaposlenju ako je vaš 

zahtjev za useljeničku vizu baziran na zaposlenju. (npr. ako je vaš 
sponzor poslodavac).  

 
TREĆI KORAK: Kada prikupite sve potrebne dokumente koje je potrebno 
priložiti uz zahtjev za vizu, pažljivo pročitajte formular “DS-2001: Notification of 
Applicants Readiness”.  Potpišite formular DS-2001 i pošaljite na adresu koja je 
naznačena na vrhu ovog formulara.  Vaš razgovor za vizu neće biti zakazan dok 
ne dobijemo vaš potpisani formular DS-2001.   
 

 

http://www.uscis.gov/files/form/I-864.pdf
http://www.uscis.gov/files/form/I-864A.pdf


Važno! Molimo vas da dobro pregledate da li ste prikupili sve neophodne 
dokumente koji se odnose na vaš slučaj. Tek kada se uvjerite da su svi 

dokumenti prikupljeni, potpišite formular DS-2001 i pošaljite ga nama kako 
bi vam zakazali termin za razgovor. Slanje formulara DS-2001 bez da ste 

pribavili sve potrebne dokumente NEĆE ubrzati obradu vašeg zahtjeva za 
vizu! 

 
Razgovor za vizu:  Kada naš ured primi vaš potpisani formular DS-2001, 
dobićete pismo od nas u kojem vam je zakazan termin za razgovor za vizu.  
Pismo  sadržava detaljne instrukcije o tome kako da zakažete ljekarski pregled.  
Ljekarski pregled treba biti obavljen otprilike jedan mjesec prije termina 
razgovora za vizu. Ne očekujte dodatne dopise iz našeg ureda dok vam ne 
zakažemo razgovor za vizu. 
 
Promjena adrese ili ličnog statusa: Ne trebate nas kontaktirati osim ako ste 
promijenili adresu ili lični status (npr. bračno stanje, smrt podnosioca zahtjeva za 
vaše useljenje, ili rođenje djece).  Vaša je obaveza da nas obavjestavate o 
promjeni adrese!  
 
Cijena vize: Cijena useljeničke vize je USD $335 + $45 ili isti iznos u lokalnoj 
valuti.  Vizu možete platiti na dan razgovora gotovinom. Čekove ne primamo! 

 
 
 

Važna obavijest: 
 
 

Savjetujemo vam da NE PRAVITE putne aranžmane za odlazak, ne 
dijelite/prodajete ličnu imovinu niti dajete otkaz na poslu dok ne budete 
imali vizu u rukama.  
 
Useljenička viza obično ističe šest mjeseci nakon dana izdavanja.  
Morate doputovati i podnijeti prvi zahtjev za dopuštenje boravka u 
Sjedinjenim Američkim Državama u šest mjeseci važenja vaše vize.    


